
PERMBLEDHJE

Nga momenti i lulézimit deri né vjeljen e ullirit
kalojné zakonisht 5-7 muaj. Gjaté késaj periudhe té
gjaté né fruté ndodhin shumé procese dhe ndryshime
fiziologjike. Ai kalon nga njé aktivitet i fuqgishém
fotosintetik né larosje, nga forcimi i bérthamés tek
vajézimi. E gjitha kjo pérbén njé galeri té panjohurash
té cilat duhen zbuluar pér té marré maksimumin e
mundshém prej tij. Ndér proceset mé interesante
gjateé rritjes sé frutit té ullirit, jané momenti i fillimit té
sintezés sé vajit, ritmet e akumulimit té tij né fruté,
ndryshimet morfologjike qé e shogérojné até deri né
pjekje etj. Té gjitha kéto, gérshetohen me mjaft
“probleme té brendshme” si vegorité gjenetike té
kultivarit, gjendja ushgimore e bimés, gjendja
hormonale etj, por dhe me shumé probleme té
praktikés agronomike qé ndikojné drejtpérdrejt mbi
treguesit sasior e cilésor té frutit. Sgarimi i kétyre
momenteve ka efekte pozitive si né aspektin teorik dhe
né aspektin ekonomik, pasi lidhet direkt me gjetjen e
momentit mé té pérshtatshém pér vjeljen ekonomike
té ullirit. Né studim u morén kultivari “Bog” kultivari
“Ulli i Bardhé”qé pérfagésojné mé shumé se 60% té
ullinjve té zonés sé Tiranés. Rritja e frutit té ullirit kalon
né pesé faza, nga té cilat tre té parat ndjekin té njéjtat
ritme pér té dy kultivarét. Kalimi i fazave té tjera varet
nga gjenetika e cv. Biosinteza e vajit né frut fillon né
fund té fazés sé treté. Ritmet e larta té akumulimit
ruhen deri né fillim té néntorit pér Cv. Bog dhe fundi i
néntorit pér Cv. Ulli i bardhé. Kjo pérgaset me
ndryshimin e ngjyrés sé frutave né masén 70-75% pér
té dy kultivarét.

Fjalé kyge: kultivar, frut, biosinteza e vajit, fazé.

SUMMARY

In this study, the growth and oil collecting rate in two
of the main cultivars in the area of Tirana; "Bog¢" and
"Ulli i Bardhé", were analyzed. Both cultivars represent

approximately 60% of olive plants of this area. The
study was conducted for two years in a row (2006-
2007) in the olive groves in Sauk. In an olive grove with
about 250 plants 5 uniform plants were selected for
each cultivar. During the study all the stages which
experiences the fruit since the blooming phase till the
production collecting. In addition to the observation of
the morphologic changes of the fruit, observation of
the anatomo-fisiological histological changes of the
gathered material were made. For the fixing the
material the "Karpeshenko" method was used. From
the observations and the analyses it resulted that:

- The phenological phase of the fruit link ends after 30-
35 days from the complete blooming.

- The olive fruit growth is realized in five phases, from
which the first three have almost the same rates for
the two studied cultivars.

- The duration of the other phases depends from the
genetic characteristics of the cultivar, especially from
the time of its maturity. For the "Bog¢" cultivar the
other two phases take place within a very short period
of time.

- The oil biosynthesis and its accumulation in the fruit
starts in the end of the third phase.

- The best moment for the fruit collecting is when
approximately 70-75% of the fruits of each cultivar
have changed color. This phase for the "Bog" cultivar
comes by mid October to mid November, according to
its charge of production, or around 140 days from the
complete blooming. For the "Ulli i Bardh&" cultivar it
happens around mid November till the end of
December, or 160-170 days from the complete
blooming.

- The reaching of the "black maturity" moment (when
the fruits change their color 100%) damages the
quantity and quality of the oil because there is a
maximal infection from the olive fly.

HYRJE

Njohja e miré e biologjisé sé frutézimit té ullirit éshté
njé problem i hershém dhe i pandérpreré né kohé.
(1,2,5,6,9) Gjithnjé e mé tepér po synohet njohja mé e
thelluar e proceseve biologjike e fiziologjike qé
shoqérojné rritjen e frutit pas momentit té lidhjes sé
tij, ndikimin e trajtimeve agronomike mbi sasiné dhe
cilésiné e prodhimit etj. Njé nga proceset mé
interesante, padyshim qé éshté ai i fillimeve té
akumulimit té vajit, ndryshimet gé e shogérojné rritjen
e frutit dhe pjekjen e tij etj. Té gjitha kéto,
gérshetohen me mjaft “probleme té brendshme” si
vecorité gjenetike té kultivarit, gjendja ushgimore e
bimés, gjendja hormonale etj, por dhe me shumé
probleme té praktikés agronomike qé ndikojné
drejtpérdrejt mbi ritmet e rritjes dhe grumbullimit té
vajit dhe cilésiné e tij. (3,4,5)
Gjaté rritjes sé frutit té ullirit, ndodhin njé séré
ndryshimesh morfologjike, biokimike e fiziologjike qé
kané té béjné me madhésing, ngjyrén dhe sasiné e vajit
té akumuluar né tulin e tij. Njohja e ritmeve té rritjes
sé frutit, lejon té pércaktohen momentet kur ndodhin
ndryshimet thelbésore si formimi i embrionit, forcimi i
bérthamés, sinteza dhe grumbullimi i vajit, ndryshimet
né ngjyrén e cipés sé frutit (epikarpit) etj. Ndryshime té
tilla, shogérohen dhe me shfagjen e disa dukurive gé
kané rendési praktike si; zbutja e tulit, prekja nga miza
(B.Oleae), pakésimi i forcés lidhése me bishtin, rrézimi
né masé mé té madhe i frutave etj. Gjetja e lidhjeve
midis kultivarit, nivelit té agroteknikés, momentit té
sintezés dhe akumulimit té vajit dhe cilésisé e tij etj,.
po nxisin kérkime mé té thelluara pér biologjiné dhe
fiziologjiné e frutit té ullirit.(4,8) Sqarimi i kétyre
momenteve, ka efekte pozitive si né aspektin e
zgjerimit té njohurive mbi biologjiné dhe fiziologjiné e
rritjes sé frutit té ullirit dhe né aspektin ekonomik qé
lidhet direkt me gjetien e momentit mé té
pérshtatshém pér vjeljen ekonomike té ullirit dhe
ndikimet e shumanshme té saj mbi prodhimin e vitit
pasardhés.

Né kété kuadér, qéllimi i kétij studimi ishte qé té
sqaronim kryesisht ndryshimet qé péson fruti i ullirit
nga pikpamja morfo-anatomike e fiziologjike né
pérqasje té ploté me dinamikén e rritjes nga momenti
i lidhjes deri né momentin e vjeljes sé tij.

MATERIALI DHE METODA

Eksperimenti u ngrit né ullishtet e Saukut. Ullishtja
éshté né kushte té pa ujitshme. Shérbimet agroteknike
gé kryhen jané minimale. Ato kané konsistuar kryesisht
né kryerjen e njé krasitje periodike, luftimit t& mizés
pérmes metodés sé kurtheve me |éndé té helmuara.
Né studim morén dy kultivar autokton té zonés sé
Tiranés té cilét zéné rreth 60% né strukturén e
ullishtave té zonés. Kultivari “Bo¢” ka pérdorim té
dyfishté (tavoliné-vaj) dhe njihet si kultivaré me pjekje
té hershme, ndérsa kultivari “Ulli i Bardhé” pérdoret
pér vaj dhe éshté me pjekje té vonshme.
Bimét u zgjodhén té moshés 35-40 vjegare. Distancat e
mbjelljes jané té c¢rregullta ndérsa pjerrésia e terrenit
deri 45% dhe pamundési ujitjeje e mekanizimi. Pér té
realizuar kété studim né njé bllok me rreth 250 bimé
ulliri u zgjodhén né ményré té rastésishme nga 5 bimé
uniforme pér nga zhvillimi dhe gjendja shéndetésore
pér té dy kultivarét. Vrojtimet vazhduan nga momenti i
lulézimit deri né vjelje. Kampionet e frutave jané marré
¢do 30 dité duke filluar nga 25 gershori ose 30 dité pas
lulézimit té ploté . Kampionet u morén né ményré té
rastésishme, né pjesé té ndryshme té kurorés pér té 5
pemét. Pér secilin kampion (100 fruta /pemé) u
pércaktua pesha e freskét, ndryshimi i ngjyrés sé
epikarpit dhe niveli i prekjes nga miza (B.olea) stadet e
gjalla.
Pér studimin e ndryshimeve anatomike e fiziologjike u
pérdor metoda e prerjeve histologjike;fiksimi i
kampioneve né karpeshenko pér 15 dité, trajtimi me
butanol + parafiné, prerja me mikrotom, qartésim e
fiksim i preparatit me balsam kanadaje.(11). Mé tej u
kryen vrojtime mikroskopike pér té paré ndryshimet gé
péson fruti nga pikpamja anatomike e fiziologjike.

Fig. 1 Fenogrami i lulézimit pér dy kultivarét e studiuar

DISKUTIMI | TE DHENAVE

-Lulézimi dhe lidhja e frutit

Té flasésh pér rritien e frutit té ullirit éshté e
domozdoshme té dishé miré kohén e lulézimit té
kultivarit. Koha e lulézimit té njé kultivari éshté e lidhur
mé shumé me faktoré té brendshém gjenetike e
fiziologjik.

— Kultivari Bog, &shté me lulézim té hershém;

— Ndérsa kultivari, Ulli i bardhé me lulézim té mesém.
Fig.nr.1

Koha e lulézimit té ploté, nga njéri kultivar tek tjetri
ndryshon me 2-3 dité deri 6 dité.

Né ndryshimet midis viteve me sa duket, mé shumé ka
ndikuar ngarkesa e pemés se sa kushtet klimatike. Né
vitin 2006 ishte vit plot, (me lulézim shumé té madh
dhe prodhim té bollshém). Né kété vit, u gjet njé
lulézim mé i vonuar qgé filloi rreth datés 25-26 maj dhe
vazhdoi pér 8-10 dité. Pérkundrazi né vitin 2007, ishte
vit bosh; lulézimi ishte mé i pakét pér ¢do njési té
lastarit, erdhi mé herét dhe zgjati mé pak dité.

Duke ndjekur nga afér procesin e lulézimit dhe lidhjes
sé frutit, gjetém se rreth teté dité nga lulézimi i ploté
ndodh pothuaj pllenimi i 20% té vezoreve té pranishme
mbi pemé. Kur kané kaluar rreth 18-20 dité nga
lulézimi i plot pérgindja e vezoreve té pllenuara mund
té arrijé deri 50-60%.

- Rritja e frutit dhe, ndryshimet anatomike
fiziologjike.

Zhvillimi i frutave té pllenuar (normal) té ullirit éshté i
ngjashém me shumicén e frutave té tjeré gé kané
bérthamé. Pjesé té zhvillimit té frutit té ullirit jané
riparé kohét e fundit dhe nga autoré té tjeré (4, 5, 12).
Nga dita e 10-12 pas lulézimit té ploté, frutat e
pllenuar normalisht mund té dallohen lehtésisht mbi
skeletin e lulérisé. Ato pérfagésojné rreth 20% té
vezoreve té pllenuara té pranishme mbi pemé.

Foto nr. 1. Fruta 10 dité nga lulézimi i ploté

Pas 18-20 ditéve nga lulézimi i ploté pérgindja e
vezoreve té pllenuara mund té arrijé deri 50-60%.
Megjithaté duhet théné se deri né kéto momente nuk
mund té pércaktosh sakté se té gjitha vezoret qé

marrin zgjerim jané plotésisht té pllenuara. Fruta té
tillé rrézohen né intervalin e 20-30 ditéve nga lulézimi.
Vetém pas rreth 30-40 ditésh nga lulézimi i ploté mund
té themi se ka pérfunduar lidhja e frutave tek ulliri.

Foto nr. 2. Momenti i pérfundimit té lidhjes sé frutit pa
30 ditésh.

Me rénien e petlave, vezori i pllenuar ngelet i dukshém
mbi shtratin e lules dhe vérehet njé zgjerim i shpejt i
saj duke ruajtur ngjyrén e gjelbér intensive. Né kété
fazé, qé pérbén dhe fazén e paré té rritjes sé frutit,
vezori i pllenuar i nénshtrohet njé shtimi intensiv té
gelizave. Ato paragiten simetrike, mjafté té ngjeshura
me njéra tjetrén, duke mos krijuar asnjé hapésiré sado
té vogél midis njéra tjetrés. Foto nr.3. Numri i gelizave
gé formohet pér ¢do frut éshté karakteristiké gjenetike
pér seicilin kultivaré dhe pasqyrohet me arritjen e njé
madhésie té caktuar té frutit pér ¢do kultivar né
pérfundim té fazés.

Gjaté késaj faze, muret e vezorit, gé jané pararendése
té endokarpit (bérthamés), kané pothuaj té njéjtén
strukturé si té mezokarpit (tulit). Né brendési té kétyre
mureve, nuk ka njé strukturé té rregullt qé i pérket
embrionit dhe endospermés. Pra, i gjithé fruti ka ende
strukturé barishtore.

foto nr.3

Foto nr. 3. Ndértimi anatomik i frutit né fazén e paré té
rritjes; karakteri barishtor i tij, dhe shtimi i gelizave té
cilat jané té ngjeshura dhe pa hapésira midis tyre

Pér fazén e paré té rritjes sé frutit, me pérjashtim té
ndryshimeve sinjifikative qé u gjetén né drejtim té
madhésisé sé tij, nuk u gjetén ndryshime anatomike e
fiziologjike né dy kultivarét e studiuar.

Po gjaté késaj faze pérmes njé prerjeje térthore mund
té dallohet qarté nése éshté pllenuar njéra ose té dy
vezét e vezorit. Né rastin e pllenimit té dy vezéve
vérehet garté se njéra, ajo qé éshté pllenuar mé paré
merr pérparési né zhvillim, ndérsa tjetra shtyhet anash
duke kaluar né fazat e mévonshme né atrofizim ose
duke zhvilluar vetém muret e saj por pa formuar
embrionin.

foto nr.4

Foto nr. 4. Fillimi i forcimit té bérthamés dhe
diferncimit té& embrionit (a), shfagja e qelizave
sklerotike gé japin fortésiné e bérthamés (b), zgjerimi
gelizor dhe formimi iglucideve té grumbulluara né
aférsi té mureve gelizore (c)

Né njé fazé té dyté rritja e frutit pérfshin kryesisht
zgjerimin gelizor dhe pérsosjen e qelizave té
endokarpit (bérthamés), madje fillon formimi e
diferencimi i embrionit dhe endospermés foto nr.4,a.
Deri né fund té késaj faze rritja e frutit té ullirit ruan
ritme té shpejta si né drejtim té shtimit té volumit dhe
té shtimit té peshés.

Nga analiza e kampioneve pér té dy kultivarét u gjet
gjithashtu se krahas fillimit té forcimit té bérthamés
vérehet shfagja e gelizave sklerotike té cilat jané
pérgjegjése pér fortésiné e saj (foto nr. 4, b).

Foto nr. 4/1. Zgjerimi i gelizor tek Cv.“U. | Bardhé”(a)
dhe Cv. “Bog” (b)

Né njé analizé mé té hollésishme mikroskopike pér té
paré ndryshimet anatomike dhe fiziologjike qé ndodhin
né frut né kété fazé, u gjet se krahas zgjerimit gelizor
ndodh dhe njé spostim i pérmbajtjes protoplazmatike
duke krijuar hapésira ndérmjet gelizave. Brenda tyre

akumulohen glucidet e para gé jané pararendéset e
acideve yndyrore. Foto nr. 4,c. Né rastin e cv. Ulli i
bardhé (cv. pér vaj), kéto hapésira jané mé té médha
se né kultivarin Bog qé pérdoret kryesisht pér tavoliné
(Foto 4/1).

Pra, si¢ shihet rritja e frutit né kété fazé éshté e
pérgéndruar kryesisht né rritien e endokarpit dhe
procesi vazhdon derisa endokarpi té linjifikohet
plotésisht. Faza e paré e forcimit té bérthamés
vazhdon deri né dekadén e dyté té Korrikut.

MEé tej rritja e frutit ngadalésohet né ményré té
ndjeshme dhe kjo kongidon me fillimin e fazés sé treté.
Né kété fazé rritja e frutit béhet e ngadalté, ndérkohé
gé merr pérparési pérsosja e embrionit dhe

endospermés. Endokarpi arrin pérmasat pérfundimtare
ndérsa forcimi i bérthamés né kété fazé béhet i ploté
(Foto nr. 5).

foto nr 5

Foto nr. 5. Forcimi i ploté i bérthamés dhe embrionit
pérkon me fillimin e sintezés sé vajit e cila béhet e
dukshme pérmes njé analize té hollésishme

Né aspektin praktik, mjetet prerése nuk arrijné té
realizojné prerjen e endokarpit. Njé gjéndje e tillé
arrihet né fund té Korrikut - mesi i Gushtit.

Né fund té késaj periudhe vérehet njé gjendje
stanjacioni pérsa i pérket rritjes sé frutit (Graf. nr.1-2
(c-d)). Né fakt né kété moment, krahas forcimit té
bérthamés, pérsosjes sé embrionit, fillon dhe sinteza e
akumulimi i sasive té para té vajit (Foto nr.5). Njé
moment i tillé shénon dhe fillimin e fazés sé katért té
rritjes sé frutit té ullirit.

Grafiku nr.1-2. Ecuria e ritjes sé frutit né dy kultivarét e
studjuar ku dallohet qarté faza e stanjacionit (c,d) qé
pérkon me fazén e forcimit té bérthamés dhe formimit
té embrionit.

Grafiku Nr. 3. Ecuria e grumbullimit té vajit pér dy
kultivarét e studjuar.

Foto nr'\ 6

Foto nr. 6. Ngjyrosja (larosja) e frutit shogérohet me
zbutje té tulir dhe shtimin e ritmeve té grumbullimit té
vajit.

Né kété fazé (IV) fillon biosinteza e vajit dhe akumulimi
i tij. (lipogjeneza). Intensiteti i biosintezés sé vajit dhe
akumulimit té tij né frut éshté karakteristiké gjenetike
e kultivarit. Né kultivarin Bog (i hershém) béhet njé
sintezé dhe akumulim mé i shpejté i vajit, duke arritur
njé maksimum té géndrueshém né dekadén e treté té
tetorit( Graf.nr.3). Krahas biosintezés sé vajit, né frut
ndodhin dhe ndryshime té tjera biokimike qé
shogérohen me akumulimin e antocianeve né cipén e
jashtme té frutit (ekzokarpin). Shfagja e ngjyrés mbi
cipén e frutit shénon dhe fillimin e fazés sé V té rritjes
sé frutit té ullirit. Foto nr.6 Né kété fazé marrin
pérparési proceset e pjekjes sé frutit té ullirit.

Nga vrojtimet e kryera né terren dhe né laborator, deri
né fund té fazés sé treté nuk gjetém ndryshime té
theksuara midis dy kultivaréve té marré né studim.
Pérkundrazi né fazat IV-V ndryshimet jané té shpejta
dhe lehtésisht té dallueshme. Kultivari Bog i kalon té dy

fazat né njé periudhé shumé mé té shkurtér se Ulli i
Bardhé’.

Késhtu, tek Bog ritmet e ndryshimeve té intensitetit té
ngjyrés mbi cipén mbéshtjellése té frutit jané té
shpejta. Krahas késaj u vérejt njé ndryshim i shpejt i
konsistencés sé tulit. Cv.Bog né gjysmén e tetorit ka
ndryshuar ngjyré né mé shumé se 70% té frutave. Sasia
e vajit éshté lehtésisht e dallueshme (Foto nr. 6 graf.
nr. 3).

Pérkundrazi né kultivarin Ulli i bardhé, né kété
moment fruti éshté ende i gjelbér e me konsistencé té
forté. Sinteza dhe akumulimi i vajit né kété kultivaré
éshté mé graduale. Ndryshimi i ngjyrés sé cipés sé
frutit ndodh né gjysmén e dyté té néntorit, ndérkohé
qé pér cv. Bog kemi ndryshim 100% té ngjyrés, madje
ngjyra vjollcé depérton deri né brendési té tulit (Foto.
Nr. 7).

18/10,
- 4 ‘

-

Foto nr. 7. Diferenca né larosjen e frutit pér dy
kultivarét e studiuar (1,2) ; depértimi i ngjyrés né
brendési té tulit me avancimin e fazés sé pesté e cila
¢on né uljen e cilésisé sé vajit.

Depértimi i ngjyrés né brendési té tulit pasqyrohet dhe
né ndryshimin e ngjyrés sé vajit, ¢cka do té thoté ulje té
cilésisé sé tij. Pra, zgjatja e ¢do faze, éshté specifike pér
secilin kultivar. Dimensionet pérfundimtare té frutit
zakonisht pércaktohen né fazén e katért, kur
mezokarpi dhe ekzokarpi (tuli i frutit) zhvillohen me
shpejtési. Ndryshimi i ngjyrés (larosja) éshté shogéruar
me prekje té futave nga miza e ullirit (B.olea).
Intensiteti mé i madh i prekjes ndodh kur larosja e
frutave ka arritur né masén 75-80% pér té dy kultivarét
(graf. nr. 4, 5).

Megénése prekja nga miza éshté shkaku kryesor pér
uljen e cilésisé sé vajit, vjelja duhet té keté pérfunduar
para kétij pragu, ose duhet marré masa pér luftimin e
mizés. Nése i referohemi stadeve té larosjes sé frutit,
faza mé e miré pér vjeljen e seicilit prej dy kultivaréve

éshté kur rreth 75% e frutave jané né stadet 4-7. foto
nr.8. (a-Bog; b-Ulli i bardhé i Tiranés)

ne'% 7
papp BB

=

Grafiku nr. 4-5. Ecuria e larosjes sé frutit dhe prekjes
nga miza e ullirit pér dy kultivarét e studiuar.

foro nr.8

Foto nr. 8. Stadet e larosjes sé frutit pér kultivarét e
studjuar (a-Bog) dhe (b-Ulli | bardhé); kur 70-75% e
frutave ndodhen né stadet 4-7 éshté afati mé i miré
pér marrjan maksimale té sasisé dhe cilésisé sé vajit.

PERFUNDIME
Duke ju referuar té dhénave té pérftuara nga
vrojtimet dhe analizat laboratorike pér ndryshimet
morfo-anatomike e fiziologjike té frutit pér dy
kultivarét e marré né studim arrijmeé né pérfundim se:
- Fenofaza e lidhjes sé frutit pérfundon pas 30-35
ditésh nga lulézimi i ploté.
- Rritja e frutit té ullirit realizohet né pesé faza nga té
cilat tre té parat ndjekin pothuaj té njéjtat ritme pér
té dy kultivarét e studjuar.

- Kohézgjatja e kalimit té fazave té tjera varet nga
karakteristikat gjenetike té kultivarit e sidomos nga
koha e pjekjes sé tyre.

- Biosinteza e vajit dhe akumulimi i tij né frut fillon né
fund té fazés sé treté.

- Momenti me i mire pér vjeljen e frutave éshté; deri
ne mesin e nentorit per Cv.Boc dhe % e néntorit deri
ne fund te dhjetorit pér U.Bardhe

- Arritja e momentit té “pjekjes sé zezé “d.m.th. kur

frutat ndryshojné ngjyré 100% démton sasiné dhe

cilésiné e vajit pasi kemi infeksion maksimal nga miza e

ullirit.

